
                                                                                                                              PRIJEDLOG
 
Bosna i Hercegovina                                                                            Bosnia and Hercegovina
Federacija Bosne i Hercegovine                                    Federation of Bosnia and Hercegovina
Kanton Sarajevo                                                                                               Sarajevo Canton
Općina Ilijaš                       Municipality Ilijas
OPĆINSKI NAČELNIK            MUNICIPALITY MAJOR

Na osnovu člana 13. Zakona o principima lokalne samouprave u Bosni i Hercegovini 
/"Službene novine Federacije Bosne i Hercegovine", broj: 49/06 i 51/09/, člana 23. i člana 
104. stav (1) Statuta opštine Ilijaš-Prečišćeni tekst /"Službene novine Kantona Sarajevo," 
broj: 20/09/ i člana 99. stav (1) Poslovnika Opštinskog vijeća Ilijaš /"Službene novine Kantona
Sarajevo," broj: 2/10 i 18/15/, Opštinsko vijeće Ilijaš na ____ . sjednici održanoj dana 
_______ . 2016. godine donijelo je

ODLUKU 
O DAVANJU MIŠLJENJA I SAGLASNOSTI KANTONU SARAJEVO NA PRIJEDLOG

ZAKONA O KOMUNALNOJ ČISTOĆI

Član 1.

Ovom odlukom daje se pozitivno mišljenje na Prijedlog zakona o komunalnoj čistoći i 
saglasnost Skupštini Kantona Sarajevo za njegovo donošenje. 

Član 2. 

Ova saglasnost važi do usklađivanja navedenog Zakona sa Dopunskom presudom Ustavnog 
suda Federacije Bosne i Hercegovine, broj: U - 21/09 od 21. 10. 2015. godine i donošenja 
izmjena Ustava Kantona Sarajevo i Zakona o lokalnoj samoupravi, kako bi se omogučilo 
obavljanje komunalnih djelatnosti na način kako je to i do sada rađeno.

Član 3.

Ova odluka stupa na snagu danom objavljivanja u "Službenim novinama Kantona Sarajevo".

                                                                                                      
          Broj: 01/1-______                                                                                  Predsjedavajući 
                                                                                                                   Opštinskog vijeća Ilijaš        
          Ilijaš: ______ . 2016. godine
                                                                                                                       Damir Filipović, s. r.



O b r a z l o ž e n j e
I- Pravni osnov:
Pravni osnov za donošenje Odluke sadržan je u odredbi člana 13. Zakona o principima lokalne 
samouprave u Bosni i Hercegovini /"Službene novine Federacije Bosne i Hercegovine", broj: 49/06 i 
51/09/, člana 23. i člana 104. stav (1) Statuta opštine Ilijaš-Prečišćeni tekst /"Službene novine Kantona
Sarajevo," broj: 20/09/ i člana 99. stav (1) Poslovnika Opštinskog vijeća Ilijaš /"Službene novine 
Kantona Sarajevo," broj: 2/10 i 18/15/. 
Odredbom člana 13. Zakona o principima lokalne samouprave u Bosni i Hercegovini
 /"Službene novine Federacije Bosne i Hercegovine", broj: 49/06 i 51/09/ utvrđeno je da opštinsko 
vijeće donosi odluke, druge propise, opšte akte i daje njihovo tumačenje.
Odredbom člana 23. Statuta Opštine Ilijaš-Prečišćeni tekst /"Službene novine Kantona Sarajevo," broj:
20/09/ utvrđeno je da opština u okviru svoga samoupravnog djelokruga, a u skladu sa zakonom kojim 
se uređuju pojedine oblasti, između ostalog obavlja komunalne i druge uslužne djelatnosti, te lokalne 
infrastrukture. 
Članom 104. stav (1) Statuta utvrđeno je da Opštinsko vijeće Ilijaš /između ostalog/ donosi opštinske 
propise /odluke/.
Odredbom člana 99. stav (1) Poslovnika Opštinskog vijeća Ilijaš /"Službene novine Kantona 
Sarajevo," broj: 2/10 i 18/15/, utvrđeno je da Opštinsko vijeće Ilijaš /između ostalog/ donosi opštinske 
propise /odluke/.
II- Razlozi za donošenje Odluke:
Dopunskom presudom Ustavnog suda Federacije Bosne i Hercegovine, broj: U-21/09 od 21. 10. 2015.
godine utvrđeno je da Zakon o komunalnoj čistoći /"Službene novine Kantona Sarajevo", broj:11/97/ 
povrjeđuje pravo Grada Sarajevo na lokalnu samoupravu.  
Ova presuda objavljena je u "Službenim novinama Kantona Sarajevo", broj: 4/16/ dana 28. januara 
2016. godine i od tog dana ovaj zakon se ne može primjenjivati, te je potrebno donijeti novi Zakon o 
komunalnoj čistoći. Prije donošenja novog Zakona potrebno je donijeti izmjene Ustava Kantona 
Sarajevo i Zakon o lokalnoj samoupravi. Dakle, potrebno je vrijeme za njihovu pripremu i usvajanje. 
Da bi se takvo stanje prevazišlo, to jest u prelaznom periodu, do donošenja novog Zakona o 
komunalnoj čistoći odnosno do implementacije Dopunske presude Ustavnog suda F BiH potrebno je 
donijeti ovu odluku, kako bi Skupština Kantona Sarajevo kao privremeno rješenje mogla donijeti 
Zakon o komunalnoj čistoći u dostavljenom tekstu /prijedlogu/. 
III- Obrazloženje pravnih rješenja sadržanih u Odluci:
Članom 1. utvrđeno je da se Kantonu Sarajevo daje pozitivno mišljenje na Prijedlog Zakona o 
komunalnoj čistoći i saglasnost Skupštini Kantona Sarajevo za njegovo donošenje.
Članom 2. utvrđeno je da ova suglasnost važi do usklađivanja navedenog Zakona sa Dopunskom 
presudom Ustavnog suda Federacije Bosne i Hercegovine, broj: U - 21/09 od 21. 10. 2015. godine i 
donošenja izmjena Ustava Kantona Sarajevo i Zakona o lokalnoj samoupravi.
Članom 3. utvrđeno je ova odluka stupa na snagu danom objaviljivanja u "Službenim novinama 
Kantona Sarajevo". Ovo iz razloga što je Zakon o komunalnoj čistoći potrebno donijeti u što kraćem 
roku.
IV- Finansijska sredstva za provođenje Odluke:
Za provođenje Odluke u Budžetu Opštine Ilijaš nije potrebno obezbjeđivati finansijska sredstva.

Predlagač Odluke je Opštinski načelnik shodno odredbi člana 113. Poslovnika Opštinskog vijeća 
Ilijaš /"Službene novine Kantona Sarajevo", broj:2/10 i 18/15/.
Obrađivač Odluke je Služba za prostorno uređenje i stambeno-komunalne poslove Jedinstvenog 
organa uprave Opštine Ilijaš.
Predlažemo Opštinskom vijeću Ilijaš da Odluku donese u dostavljenom tekstu.

 PRILOG: Prijedlog Zakona o komunalnoj čistoći        

                                                                                                   Služba za prostorno uređenje i               
                                                                                                   stambeno-komunalne poslove 




